
ᑐᓴᒐᔅᓴᑦ:  X ᐃᓱᒪᓕᐅᕆᔾᔪᑎ:  
 
ᐱᔾᔪᑎ: ᑐᓴᕆᐊᕈᑏᑦ ᑲᓇᑕᒥ ᐅᑭᐅᖅᑕᖅᑐᒥ ᓇᓄᕐᓄᑦ ᐊᐅᓚᑦᓯᓂᕐᒧᑦ ᐸᓐᓇᐅᑎ 
 

          
 
ᐃᓚᓕᖏᓐᓂ ᑐᑭᓯᒋᐊᕈᑎᖓ: 

 
- ᐅᑭᐅᖅᑕᖅᑐᒥ ᓇᓄᐃᑦ ᒫᓐᓇᐅᔪᒥᒃ ᓇᓗᓇᐃᖅᑕᐅᓯᒪᒻᒪᑕ ᐱᒻᒪᕆᐅᔪᑎᒍᑦ ᐃᓱᒫᓘᑕᐅᓂᖏᓐᓂᒃ 

(2011) ᑲᓇᑕᒥ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖓᑕ ᐊᑖᓂ. (SARA). 
ᐊᕕᑦᑐᖅᓯᒪᔪᓂ/ᐊᒡᒍᖅᑐᖅᓯᒪᔪᓂ ᐱᖁᔭᓕᐊᖑᓯᒪᔪᑦ ᐊᑖᓂ, ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ 
ᑎᑎᕋᖅᓯᒪᓂᖏᑦ ᐊᔾᔨᒌᖏᑦᑐᑦ ᐊᔾᔨᒌᖏᑦᑐᓂ ᐊᕕᑦᑐᖅᓯᒪᔪᓂ ᐊᒻᒪᓗ ᐊᒡᒍᖅᑐᖅᓯᒪᔪᓂ ᑲᓇᑕᒥ, 
ᐊᒻᒪᓗ ᑕᐃᔭᐅᓯᒪᓪᓗᑎᒃ ᐊᑦᑕᕐᓇᖏᑦᑐᒦᖏᓐᓂᖏᓐᓄᑦ ᐃᓚᖏᑦ ᐅᓗᕆᐊᓇᖅᑐᒦᓐᓂᕋᐃᓪᓗᑎᒃ. 
ᓄᓇᕗᒻᒥ ᐅᑭᐅᖅᑕᖅᑐᒥ ᓇᓄᖅ ᐃᓚᓕᐅᔾᔭᐅᓯᒪᖏᑦᑐᖅ ᓄᓇᕗᑦᒥ ᐆᒪᔪᓕᕆᓂᕐᒧᑦ ᐱᖁᔭᖓᑕ 
ᐊᑖᓂ. 

 
- ᐱᔭᕆᐊᖃᕐᑎᑕᐅᒻᒪᑦ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᓇᓗᓇᐃᖅᑕᐅᓯᒪᔪᑎᒍᑦ ᓂᕐᔪᑏᑦ 

ᐱᒻᒪᕆᐅᔪᑎᒍᑦ ᐃᓱᒫᓗᒋᔭᐅᓂᖏᓐᓄ, ᐊᒻᒪᓗ ᐃᑉᐱᒋᓪᓗᒋᑦ ᐊᐅᓚᑦᓯᔨᐅᖃᑎᒌᑦᑐᑦ 
ᐱᕙᓪᓕᐊᓂᖏᓐᓄᑦ ᐊᐅᓚᑕᐅᔪᓄᑦ ᓄᓇᕗᒻᒥ ᐊᖏᖃᑎᒌᒍᑎᒥ, ᑲᓇᑕᓕᒫᒥ ᐅᑭᐅᖅᑕᖅᑐᒥ 
ᓇᓄᕐᓄᑦ ᐊᐅᓚᑦᓯᓂᕐᒧᑦ ᐸᓐᓇᐅᑎᖓ ᓴᓇᔭᐅᕙᓪᓕᐊᒻᒪᑦ ᐱᓕᕆᖃᑎᒋᓪᓗᒋᑦ ᐊᐅᓚᑦᓯᖃᑎᒌᓐᓂᕐᒧᑦ 
ᐱᓕᕆᖃᑎᒋᔭᐅᔪᑦ. ᐱᔭᕇᖅᑕᐅᑐᐊᖅᐸᑦ, ᓇᓄᕐᓄᑦ ᐊᐅᓚᑦᓯᓂᕐᒧᑦ ᐸᓐᓇᐅᑎᖓ ᐃᓗᓕᖃᕐᓂᐊᕐᒪᑦ 
ᑲᑎᖅᓱᖅᑕᐅᓯᒪᔪᓂ 6-ᓂᑦ ᐱᔪᓐᓇᕐᓂᖃᕝᕕᓕᐅᔪᓂᑦ ᐊᐅᓚᑦᓯᓂᕐᒧᑦ ᐸᓐᓇᐅᑎᐅᔪᓂᒃ ᐊᒻᒪᓗ 
ᐅᑎᖅᑎᑦᓯᓇᓱᓐᓂᕐᒧᑦ ᐸᓐᓇᑦᑕᐅᓯᒪᔪᓂᒃ (ᐃᓄᕕᐊᓗᐃᑦ ᓄᓇᖏᑦ, ᓄᓇᕗᑦ, ᒫᓂᑑᐸ, ᐊᓐᑎᐅᕆᐅ, 
ᑯᐸᐃᒃ-ᐄᔫ ᐃᒪᕐᒥᐅᑕᕐᓄᑦ ᐃᓂᖓ-ᓄᓇᕕᒃᒥ ᐃᒪᕐᒥᐅᑕᕐᓄᑦ ᐃᓂᖓ, ᓂᐅᕙᐅᓐᓛᓐ ᐊᒻᒪ ᓛᐸᑐᐊ), 
ᑲᑎᑕᐅᓯᒪᔪᑦ ᒐᕙᒪᑐᖃᒃᑯᓐᓂᑦ ᐃᓚᒋᐊᕈᑎᒥᑦ. 

ᓴᓇᔭᐅᓂᖓ ᒐᕙᒪᑐᖃᒃᑯᑦ ᐃᓚᒋᐊᕈᑎᖓ ᑲᓇᑕᓕᒫᒥ ᐅᑭᐅᖅᑕᖅᑐᒥ ᓇᓄᕐᓄᑦ ᐊᐅᓚᑦᓯᓂᕐᒧᑦ 
ᐸᓐᓇᐅᑎᖓᓄᑦ: 

- ᓴᓇᔭᐅᓂᖓᑕ ᒐᕙᒪᑐᖃᒃᑯᑦ ᐃᓚᒋᐊᕈᑎᖓ ᐱᒋᐊᓚᐅᖅᓯᒪᔪᖅ 2018-ᒥ. ᓴᖅᑭᑕᐅᓚᐅᖅᓯᒪᔪᖅ 
ᐊᕙᑎᓕᕆᔨᒃᑯᓐᓂᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐱᓕᕆᔨᓂᑦ, 
ᑐᓴᕋᓱᓚᐅᖅᖢᑎᒃ ᐅᖃᐅᔾᔨᖅᓱᐃᔨᓄᑦ ᐱᓕᕆᖃᑎᒌᑦᑐᓄᑦ, ᑲᑎᖅᓱᖅᓯᒪᔪᑦ ᐊᕕᑦᑐᖅᓯᒪᔪᓂ ᐊᒻᒪᓗ 
ᐊᒡᒍᖅᑐᖅᓯᒪᔪᓂ ᒐᕙᒪᒃᑯᓐᓂᒃ ᑭᒡᒐᖅᑐᐃᔪᓂᒃ, ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᑲᑎᒪᔨᖏᓐᓂᑦ 
ᑭᒡᒐᖅᑐᐃᔨᓂᒃ, ᐊᒻᒪᓗ ᐃᓄᐃᑦ ᓄᓇᑖᕋᓱᐊᕐᓂᕐᒧᑦ ᑎᒥᒋᔭᖏᓐᓂᑦ ᑭᒡᒐᖅᑐᐃᔨᓂᒃ ᓇᑭᑐᐃᓐᓇᖅ 
ᓇᓄᐃᑦ ᓇᔪᖅᐸᑦᑕᖏᓐᓂᑦ. 

- ᐱᓕᕆᖃᑎᒌ5ᑐᑦ ᑲᑎᒪᒐᔪᓚᐅᖅᐳᑦ 2018−ᒥ 2021−ᒧᑦ ᐊᒻᒪ ᑎᑎᕋᖅᑕᐅᒋᐊᕐᖓᖅᑐᖅ 
ᑭᖑᓪᓕᖅᐹᒥ ᐋᖅᑭᑦᑕᐅᔪᖅ ᑲᓇᑕᒥ ᐃᓚᒋᐊᖅᑕᐅᔪᑦ ᐱᐊᓂᑦᑕᐅᓚᐅᖅᐳᖅ ᕖᕝᕗᐊᕆ 2022−ᒥ. 

ᒐᕙᒪᑐᖃᒃᑯᑦ ᐃᓚᒋᐊᕈᑎᖏᑕ ᐃᓗᓕᖏᑦ:  

- ᒐᕙᒪᑐᖃᒃᑯᑦ ᐃᓚᒋᐊᕈᑎᖓ ᐃᓚᖃᐅᖅᑐᖅ ᐱᔭᐅᔭᕆᐊᖃᖅᑐᓂᒃ ᐊᒡᒍᖅᓯᒪᔪᓂ ᒐᕙᒪᑐᖃᒃᑯᑦ 
ᐊᐅᓚᑦᓯᓂᕐᒧᑦ ᐸᓐᓇᐅᑎᖓᓂ. ᑐᑭᓕᐅᑎᓗᒍ, ᐃᓚᖃᖅᑐᖅ ᐅᓗᕆᐊᓇᖅᑐᒦᓕᒻᒪᖔᑕ 
ᖃᐅᔨᓴᕐᓂᕐᒥᒃ, ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᒥᒃ ᐊᒻᒪᓗ ᓄᖑᑎᑦᓯᑦᑕᐃᓕᒪᓂᕐᒨᖓᔪᓂᒃ ᑲᓇᑕᓕᒫᒥ. 

- ᐱᓕᕆᐊᑦ ᓲᕐᓗ ᐊᖑᓇᓱᑦᑕᐅᖃᑦᑕᕐᓂᖏᓐᓄᑦ ᐊᐅᓚᑦᓯᓂᖅ ᐊᒻᒪᓗ ᐅᑭᐅᖅᑕᖅᑐᒥ ᓇᓄᐃᑦ 
ᓇᓅᖃᑎᒃᑲᓐᓂᖏᓐᓅᖓᔪᑦ ᐅᓄᕐᓂᖏᓐᓄᑦ ᑐᕌᒐᕆᔭᐅᔪᑦ ᐊᒻᒪᓗ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᑦ 
ᐅᖃᐅᓯᐅᓯᒪᔪᑦ ᐊᐅᓚᑦᓯᔨᐅᖃᑎᒌᑦᑐᑦ ᐊᐅᓚᑦᓯᓂᕐᒧᑦ ᐸᓐᓇᐅᑎᖏᓐᓂ ᐊᒻᒪᓗ 
ᐅᑎᖅᑎᑦᓯᓇᓱᐊᕐᓂᕐᒧᑦ ᐸᓐᓇᐅᑎᓂ, ᑖᒃᑯᐊ 2-7 ᐃᓗᐊᓃᑦᑐᑦ ᑲᓇᑕᓕᒫᒥ ᐅᑭᐅᖅᑕᖅᑐᒥ 
ᓇᓄᐃᑦ ᐊᐅᓚᑕᐅᓂᖏᓐᓄᑦ ᐸᓐᓇᐅᑎᖓᓂ.  

- ᐱᔾᔪᑕᐅᔪᑦ ᐊᑖᓃᒐᔪᑦᑐᑦ ᒐᕙᒪᑐᖃᒃᑯᑦ ᐊᐅᓚᑦᓯᓂᕐᒧᑦ ᐱᔪᓐᓇᕐᓂᖓᓂ, ᓲᕐᓗ ᑲᓇᑕᐅᑉ 
ᐱᓕᕆᐊᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᐅᑭᐅᖅᑕᖅᑐᒥ ᐅᒥᐊᕐᔪᐊᑦ 
ᓄᒃᑕᖃᑦᑕᕐᓂᖏᓐᓄᑦ ᐅᖃᐅᓯᐅᓯᒪᔪᑦ ᒐᕙᒪᑐᖃᒃᑯᑦ ᐃᓚᒋᐊᕈᑎᖓᓂ. 

 
ᓇᐃᒡᓕᒋᐊᖅᓯᒪᔪᑦ ᑐᓴᕋᓱᓐᓂᐅᓚᐅᖅᑐᓄᑦ: 
 

- ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐃᓚᐅᖃᑕᐅᓚᐅᖅᑐᑦ 
ᓴᖅᑭᑕᐅᓂᖏᓐᓂᒃ ᐱᔪᓐᓇᕐᕕᖃᖅᕕᐅᔪᑦ ᐊᐅᓚᑦᓯᓂᕐᒧᑦ ᐸᓐᓇᐅᑎᖏᓐᓂ ᐊᒻᒪᓗ 
ᐅᑎᖅᑎᑦᓯᓇᓱᐊᕐᓂᕐᒧᑦ ᐸᓐᓇᐅᑎᓂ ᑲᓇᑕᐅᑉ ᐃᓗᐊᓂ, ᐊᒻᒪᓗ ᐃᓚᐅᖃᑕᐅᓚᐅᖅᖢᑎᒃ ᓄᓇᓕᓐᓂ 
ᑐᓴᕋᓱᐊᕐᓂᐅᔪᓂ ᐱᓕᕆᖃᑎᒋᓪᓗᒋᑦ ᐊᕕᑦᑐᖅᓯᒪᔪᓂ/ᐊᒡᒍᖅᑐᖅᓯᒪᔪᓂ ᐱᓕᕆᖃᑎᒋᔭᐅᔪᑦ. 

 
- ᓄᓇᕗᑦᒥ: 

 ᓄᓇᓕᓐᓂ ᑐᓴᕋᓱᐊᕐᓂᐅᔪᑦ ᓄᓇᕗᑦᒥ ᐅᑭᐅᖅᑕᖅᑐᒥ ᓇᓄᐃᑦ 
ᐊᐅᓚᑕᐅᓂᖏᓐᓄᑦ ᐊᐅᓚᑦᓯᖃᑎᒌᓐᓂᕐᒧᑦ  ᐸᓐᓇᐅᑎᖓᓄᑦ 

ᓯᕗᓕᖅᑕᐅᓚᐅᖅᑐᑦ ᓄᓇᕗᑦ ᒐᕙᒪᖏᓐᓂᑦ, ᐊᒥᖅᑳᕈᑕᐅᖃᑦᑕᓚᐅᖅᑐᑦ 
ᑕᕝᕙᓂᓕᒫᖅ ᐊᑐᓕᖅᑎᑕᐅᓇᓱᐊᕐᓂᖓᓂ ᓄᓇᕗᒻᒥ ᐅᑭᐅᖅᑕᖅᑐᒥ ᓇᓄᐃᑦ 
ᐊᐅᓚᑦᓯᖃᑎᒌᓐᓂᒻᒧᑦ ᐸᓐᓇᐅᑎ, 2016-ᒥ. ᑭᒡᒐᖅᑐᐃᔨᐅᔪᖅ ᑲᓇᑕᒥ 
ᐆᒪᔪᓕᕆᔨᕐᔪᐊᒃᑯᓐᓂᑦ ᐃᓚᒋᔭᐅᔪᖅ ᐊᕙᑎᓕᕆᔨᒃᑯᓐᓂᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐃᓚᐅᖃᑕᐅᓚᐅᖅᑐᖅ ᑖᒃᑯᓇᓂ 
ᑐᓴᕋᓱᐊᕐᓂᐅᔪᓂ. ᑐᓴᕋᓱᐊᖅᑎᓪᓗᒋᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ 
ᐅᑭᐅᖅᑕᕐᑐᒥ ᓇᓄᕐᓄᑦ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᑦ ᐅᖃᐅᓯᐅᖃᑦᑕᓚᐅᖅᑐᑦ.  

 
 ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓄᓕᒫᖅᑎᑦᓯᓚᐅᖅᑐᑦ ᓈᓚᑦᑎᑦᓯᓂᐅᔪᒥᒃ ᓄᕕᐱᕆ 

2018-ᒥ ᐃᓱᒪᒋᔭᐅᖁᓪᓗᒍ ᐊᑐᓕᖁᔭᐅᓯᒪᔪᖅ ᑭᖑᓪᓕᖅᐹᖅᓯᐅᑎᐅᔪᖅ ᓄᓇᕗᒻᒥ ᐅᑭᐅᖅᑕᖅᑐᒥ 
ᓇᓄᕐᓄᑦ ᐊᐅᓚᑦᓯᓂᕐᒧᑦ ᐸᓐᓇᐅᑎᖓ. ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᑲᓇᑕᒥ ᐃᓚᐅᖃᑕᐅᑦᓯᐊᓚᐅᖅᑐᑦ ᐊᒻᒪᓗ ᑎᑎᕋᖅᓯᕙᑦᑐᑎᒃ ᑐᓴᒐᔅᓴᓂᒃ ᐊᒥᖅᑳᕈᑕᐅᔪᓂᒃ ᐊᒻᒪᓗ 
ᐃᓚᓕᐅᑎᓪᓗᒋᑦ, ᓈᒻᒪᒑᖓᑕ, ᑖᔅᓱᒧᖓ ᒐᕙᒪᑐᖃᒃᑯᑦ ᐃᓚᒋᐊᕈᑎᖓᓄᑦ ᑖᔅᓱᒧᖓ ᑲᓇᑕᓕᒫᒥ 
ᐅᑭᐅᖅᑕᖅᑐᒦ ᓇᓄᕐᓄᑦ ᐊᐅᓚᑦᓯᓂᕐᒧᑦ ᐸᓐᓇᐅᑎᖓᓄᑦ. 
 

- ᐱᓕᕆᖃᑎᒌᑦᑐᑦ ᑭᒡᒐᖅᑐᐃᔨᖏᑦ ᐅᖃᐅᔾᔨᖅᓱᐃᖃᑦᑕᓚᐅᖅᑐᑦ ᐊᕙᑎᓕᕆᔨᒃᑯᓐᓂᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᓴᓇᔭᐅᓂᖓᓄᑦ ᒐᕙᒪᑐᖃᒃᑯᑦ ᐃᓚᒋᐊᕈᑎᖓ 
ᓇᓗᓇᐃᖅᓯᓚᐅᖅᑐᑦ, ᐊᒥᓱᐊᖅᑎᖅᑐᒍ, ᖄᒃᑲᓐᓂᐊᒍᑦ ᓄᓇᓕᓐᓂᑦ ᑐᓴᕋᓱᐊᕐᓃᑦ 
ᐃᑉᐱᒋᔭᖃᓪᓗᐊᑕᖅᑐᓂᒃ ᒐᕙᒪᑐᖃᒃᑯᓐᓂᑦ ᐃᓚᒋᐊᕈᑎᒥᒃ ᑕᕝᕗᖓ ᑲᓇᑕᓕᒫᒥᒃ ᐅᑭᐅᖅᑕᖅᑐᒥ 
ᓇᓄᕐᓄᑦ ᐊᐅᓪᓚᑦᓯᓂᕐᒧᑦ ᐸᓐᓇᐅᑎᖓᓄᑦ ᑲᔪᓯᖏᒃᑲᓗᐊᖅᐸᑕ ᖃᓄᐃᖏᑦᑐᖅ ᐱᔾᔪᑎᒋᓪᓗᒍ 
ᐊᖏᔪᒻᒪᕆᐅᓚᐅᒻᒪᑕ ᐊᕕᑦᑐᖅᓯᒪᔪᓂᑦ/ᐊᒡᒍᖅᑐᖅᓯᒪᔪᓂᑦ ᓯᕗᓕᖅᑕᐅᔪᑦ ᑐᓴᕋᓱᐊᕐᓂᐅᔪᑦ.   
 

- ᐅᖃᐅᑕᐅᖁᓪᓗᒍ ᑐᓴᕋᓱᐊᖃᑦᑕᕐᓂᖅ ᐊᒻᒪᓗ ᐊᑐᓕᖅᑎᑕᐅᔭᕆᐊᖃᕐᓂᖏᓐᓄᑦ ᓄᓇᕗᑦ 
ᐊᖏᖃᑎᒌᒍᑎᐅᑉ ᐊᑖᓂ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ 
ᓇᔅᓯᐅᔾᔨᓯᒪᔪᑦ ᑎᑎᖅᑲᓂᒃ ᓄᓇᓕᐅᔪᓄᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑎᒥᐅᔪᓄᑦ, ᐊᒻᒪᓗ 
ᒥᑭᒋᐊᕐᓂᐊᖅᑏᑦ ᐊᖑᓇᓱᑦᑏᓪᓗ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ. ᑎᑎᖅᑲᐃᑦ ᐊᑐᐃᓐᓇᕈᐃᓪᓗᑎᒃ 
ᐳᖅᑐᔪᒻᒪᕆᒃᑯᑦ ᕿᒥᕐᕈᓂᐅᔪᓂᒃ ᒐᕙᒪᑐᖃᒃᑯᓐᓂᑦ ᐃᓚᒋᐊᕈᑎᒥᒃ, ᓇᓗᓇᐃᖅᓯᓪᓗᑎᒃ ᓇᓕᐊᒃ 
ᑐᓴᕋᓱᐊᕐᓂᐅᔪᑦ ᑲᔪᓯᓚᐅᒻᒪᖔᑕ ᐊᔾᔨᒌᖏᑦᑐᓂ ᑲᓇᑕᒥᐅᓂᒃ  ᐱᔪᓐᓇᕐᕕᖃᕝᕕᐅᔪᓂ 
ᐊᐅᓚᑦᓯᓂᕐᒧᑦ ᐸᓐᓇᐅᑎᓂ ᐊᒻᒪᓗ ᐅᑎᖅᑎᑦᓯᓇᓱᐊᕐᓂᕐᒧᑦ ᐸᓐᓇᐅᑎᒥ, ᐊᒻᒪᓗ ᐊᐱᕆᓗᒋᑦ 
ᐱᔪᓐᓇᐅᑎᓂᒃ ᑎᒍᒥᐊᖅᑎᐅᔪᑦ ᖃᓄᖅ ᐃᓚᐅᖃᑕᐅᔪᒪᒻᒪᖔᑕ ᒐᕙᒪᑐᖃᒃᑯᑦ ᐃᓚᒋᐊᕈᑎᖓᓂ. 
 

- ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᓂᕆᐅᖅᑐᑦ ᑐᓴᕈᒪᓪᓗᑎᒃ 
ᐱᔪᓐᓇᐅᑎᓄᑦ ᑎᒍᒥᐊᖅᑎᐅᔪᓂᑦ, ᐊᒻᒪᓗ ᐱᓕᕆᖃᑕᐅᔪᓐᓇᖅᑐᑦ ᖃᓄᑐᐃᓐᓇᖅ(ᓲᕐᓗ 
ᖃᕆᑕᐅᔭᒃᑯᑦ, ᓇᔪᕐᓗᒍ) ᑐᔅᓯᕋᕝᕕᐅᒍᑎᒃ.  

 

ᑭᖑᓪᓕᒻᒥᒃ ᐊᑐᖅᑕᐅᓂᐊᖅᑐᑦ ᑲᓇᑕᓕᒫᒥ ᐅᑭᐅᖅᑕᖅᑐᒥ ᓇᓄᕐᓄᑦ ᐊᐅᓚᑦᓯᓂᕐᒧᑦ ᐸᓐᓇᐅᑎᒥ:  

- ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐊᑐᕈᒪᓂᐊᖅᑐᑦ ᑐᓴᕐᓗᑎᒃ 
ᑭᖑᓪᓕᖅᐹᖅᓯᐅᑎᓂᒃ ᐅᖃᐅᓯᐅᔪᓂᒃ ᒐᕙᒪᑐᖃᒃᑯᑦ ᐃᓚᒋᐊᕈᑎᖓᓄᑦ ᒪᕐᕈᐃᓂᒃ ᐊᑐᕐᓗᑎᒃ: (1) 
ᐱᓕᕆᖃᑎᖃᑲᐅᑎᒋᓗᑎᒃ ᓄᓇᓕᐅᔪᓂᒃ, ᒥᑭᒋᐊᕐᓂᐊᖅᑏᑦ ᐊᖑᓇᓱᒃᑏᓪᓗ ᑲᑐᔩᖃᑎᒌᖏᓐᓂᒃ, 



   ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓪᓚᑦᑖᖅᑎᓪᓗᒋᑦ – ᔫᓂ 15, 2022 

ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑎᒥᐅᔪᓄᑦ (ᐅᐱᕐᖔᖅ ᐊᒻᒪᓗ ᐊᐅᔭᖅ 2022) ᐊᒻᒪᓗ (2) 
ᓴᖅᑭᑕᐅᔪᓐᓇᕐᓗᑎᒃ ᓂᓪᓕᐅᑕᐅᔪᑦ ᑲᓇᑕᓕᒫᒥ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᑭᒃᑯᑐᐃᓐᓇᓄᑦ 
ᐊᑎᓕᐅᕝᕕᖓᓄᑦ (60-ᓂᒃ ᐅᓪᓗᓂᒃ ᑭᒃᑯᑐᐃᓐᓇᐃᑦ ᓂᓪᓕᕝᕕᔅᓴᖃᖅᑐᑦ 2022 ᐅᑭᐊᖓᓂ). 

- ᐊᕙᑎᓕᕆᔨᒃᑯᑦ ᕿᓂᖅᐳᑦ ᐱᓕᕆᖁᔨᓪᓗᑎᒃ 8-ᓂᒃ1 ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᑲᑎᒪᔨᓂᒃ 
ᐅᖃᐅᔾᔪᐃᔨᓂᓪᓗ ᑲᑎᒪᔨᓂᒃ ᓇᐅᒃᑯᕈᓘᔭᖅ ᐱᔾᔪᑎᖃᕐᓗᑎᒃ ᐃᓗᓕᖏᓐᓂᒃ ᐃᓱᓕᑎᑕᐅᔪᓂᒃ 
ᒐᕙᒪᑐᖃᒃᑯᑦ ᐃᓚᒋᓕᖅᑕᖓᓂ, ᓇᓗᓇᐃᖅᓯᔪᒪᓂᕐᒧᓪᓗ ᐃᑲᔪᖅᑐᐃᓂᕐᒥᓂᒃ ᐊᕙᑎᓕᕆᔨᒃᑯᑦ 
ᐱᔪᒪᓂᕆᔭᖓᓂᒃ ᖃᐅᔨᒋᐊᓯᑲᐅᑎᒋᔪᒪᓪᓗᑎᒃ ᓄᓇᓕᓐᓄᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᔨᕐᔪᐊᓄᑦ 
ᐊᖑᓇᓱᑦᑐᓕᕆᔨᓄᓪᓗ, ᐊᑕᐅᑦᓯᒃᑰᖃᑎᖃᕐᓗᑎᒃ ᓴᖅᑭᑎᑦᓯᓂᕐᒥᒃ ᑭᒃᑯᑐᐃᓐᓇᓄᑦ ᐅᖃᐅᓯᐅᓯᒪᔪᓂᒃ 
ᑲᓇᑕᓕᒫᒥ ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᑭᒃᑯᑐᐃᓐᓇᓄᑦ ᐊᑎᓕᐅᕝᕕᖓᓄᑦ.  

- ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐃᓱᒪᒋᔭᖃᖃᑦᑕᕐᓂᐊᖅᑐᑦ 
ᑕᒪᐃᓐᓂᒃ ᓂᓪᓕᐅᑕᐅᔪᓄᑦ ᐱᔭᐅᔪᓂᒃ ᑐᓴᕋᓱᐊᖅᑎᓪᓗᒋᑦ ᐱᔪᓐᓇᐅᑎᓂᒃ ᑎᒍᒥᐊᖅᑎᓂᒃ, ᐊᒻᒪᓗ 
ᐊᑐᖅᑎᓪᓗᒍ 60-ᓄᑦ ᐅᓪᓗᓄᑦ ᑭᒃᑯᑐᐃᓐᓇᐃᑦ ᓂᓪᓕᕈᓐᓇᕝᕕᖓᓂ, ᐊᒻᒪᓗ 
ᐱᑕᖃᖅᑎᑦᓯᓇᓱᓐᓂᐊᖅᑐᑦ ᐅᖃᐅᓯᐅᔪᑦ ᐃᓱᒪᒋᔭᐅᑦᓯᐊᕋᓗᐊᒻᒪᖔᑕ ᐊᒻᒪᓗ ᐅᖃᐅᑕᐅᓗᑎᒃ. 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᓴᖅᑭᑦᓯᓕᕋᔭᖅᑐᑦ 
“ᐊᑐᖅᑕᐅᔪᒪᔪᒥᒃ ᑭᖑᓪᓕᖅᐹᖅᓯᐅᑎᒥᒃ” ᒐᕙᒪᑐᖃᒃᑯᑦ ᐃᓚᒋᐊᕈᑎᖓᓂᒃ ᑖᒃᑯᓄᖓ 8-ᖑᔪᓄᑦ 
ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᑲᑎᒪᔨᖏᓐᓄᑦ ᐊᒻᒪᓗ ᐅᖃᐅᔾᔨᖅᓱᐃᔩᑦ ᑲᑎᒪᔨᖏᓐᓄᑦ. ᑕᐃᑲᓂ, 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᕕᔅᓴᖃᓛᕐᒪᑕ ᐃᓱᒪᔅᓴᖅᓯᐅᕈᑕᐅᓗᓂ ᒐᕙᒪᑐᖃᒃᑯᑦ 
ᐃᓚᒋᐊᕈᑎᖓ ᑲᔪᓯᑎᑕᐅᓂᐊᒻᒪᖔᑦ. 

 
 
ᐸᓐᓇᒃᑕᐅᔪᖅ ᐅᑯᓇᙵᑦ: 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ - ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ 
ᐊᐅᓚᑦᓯᕕᖓᓂᑦ, ᐆᒪᔪᓕᕆᓂᕐᒧᑦ ᐊᒻᒪᓗ ᒪᓕᑦᑕᐅᔭᕆᐊᓕᓐᓄᑦ ᐱᓕᕆᕕᒻᒥᑦ; ᐄᑉᐳ 2022. 

                                                
1 1 8-ᖑᔪᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᑲᑎᒪᔨᖏᑦ ᐊᒻᒪᓗ ᐅᖃᐅᔾᔨᖅᓱᐃᔩᑦ ᑲᑎᒪᔨᖏᑦ ᐅᑭᐅᖅᑕᖅᑐᒥ ᓇᓄᐃᑦ 
ᓇᔪᖅᐸᑦᑕᖏᓐᓂ ᑲᓇᑕᒥ ᐃᓚᖃᖅᑐᑦ ᐱᖓᓱᓂᒃ ᐃᓄᕕᐊᓗᐃᑦ ᓄᓇᑖᕝᕕᖓᓂ (ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐅᖃᐅᔾᔨᖅᓱᐃᔩᑦ 
ᑲᑎᒪᔨᖏᑦ (ᓄᐊᑦ ᓴᓗᑉ ᐊᓚᔅᑲᒥ), ᐆᒪᔪᓕᕆᓂᕐᒧᑦ ᐅᖃᐅᔾᔨᖅᓱᐃᓂᕐᒧᑦ ᑲᑎᒪᔨᖏᑦ (ᓄᓇᑦᓯᐊᖅ), ᐊᒻᒪᓗ ᐃᓄᕕᐊᓗᐃᑦ ᓂᕐᔪᑎᓄᑦ 
ᑲᑎᒪᔨᖏᑦ, ᐊᑕᐅᓯᖅ ᓄᓇᕗᒻᒥ (ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ) ᐱᖓᓱᑦ ᑯᐸᐃᒃᒥ (ᓄᓇᕕᒃᒥ ᐃᒪᕐᒥᐅᑕᕐᓄᑦ 
ᐆᒪᔪᓕᕆᓂᕐᒧᑦ ᑲᑎᒪᔨᖏᑦ, ᐄᔫ ᐃᒪᕐᒥᐅᑕᕐᓄᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ, ᐊᒻᒪᓗ ᐊᖑᓇᓱᓐᓂᕐᒧᑦ, ᐃᖃᓗᒐᓱᐊᕐᓂᕐᒧᑦ ᐊᒻᒪᓗ 
ᒥᑭᒋᐊᕋᓱᐊᕐᓂᕐᒧᑦ ᐊᐅᓚᑦᓯᔩᑦ ᑲᑎᒪᔨᕋᓛᖏᓐᓄᑦ) ᐊᒻᒪᓗ ᐊᑕᐅᓯᖅ ᓛᐸᑐᐊᒥ (ᑑᕐᖓᐃᑦ ᐆᒪᔪᓕᕆᓂᕐᒧᑦ ᐊᒻᒪᓗ ᐱᕈᖅᑐᓄᑦ 
ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᖏᑦ). 


